
	1.


	ՀՀ արդարադատության նախարարության 17.02.2014թ. N 01/907-14
	1. Որոշման նախագիծը (այսուհետ՝ նախագիծ) համապատասխանում է  Հայաստանի Հանրապետության Սահմանադրությանը: 
2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
3. Նախագծում իրավական այլ ակտերի նորմերի անհարկի կրկնություններ առկա չեն:
4.  Նախագծում անհրաժեշտ բոլոր հարցերը կարգավորված են: 
5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

	
	

	
	
	          6.   Նախագծում առկա են խմբագրման և հստակեցման կարիք ունեցող դրույթներ: Այսպես՝ 

             1) նախագծի 3-րդ կետի համաձայն անհատուցանելիության վերաբերյալ դրույթները գործում են այն դեպքում, երբ կազմակերպության և ֆիզիկական անձանց միջև կնքվող պայմանագրերում նախատեսված են անհատուցանելիության վերաբերյալ համապատասխան դրույթներ: Ասվածից հետևում է, որ կողմերի միջև կարող են կնքվել նաև այնպիսի պայմանագրեր, որոնցում հիշյալ պայմանը նախատեսված չէ: Այդ առումով պարզ չէ, թե որ դեպքերում կարող է ֆիզիկական անձանց հետ կնքվող պայմանագրում նախատեսվել անհատուցելիության վերաբերյալ դրույթ, իսկ որ դեպքերում կարող է վերջինս չնախատեսվել: 
	Ընդունվել է
	Ներկայացվող որոշման նախագծում  կատարվել են համապատասխան խմբագրական փոփոխություններ:

	
	
	          7. Օրենսդրական տեխնիկայի կանոնները մասամբ պահպանված չեն: Այսպես`   
             1)  նախագծի վերնագրից առաջ անհրաժեշտ է նշել «Ն» տառը՝ նկատի ունենալով որոշման նորմատիվ բնույթը և համապատասխանեցնելով «Իրավական ակտերի մասին» Հայաստանի Հանրապետության օրենքի 38-րդ հոդվածի 3-րդ մասի պահանջներին:
	Ընդունվել է
	Ներկայացվող որոշման նախագծում  կատարվել է համապատասխան փոփոխություն:

	
	
	             2)  նախագծի նախաբանից անհրաժեշտ է հանել «Իրավական ակտերի մասին» ՀՀ օրենքի 14-րդ հոդվածին կատարած հղումը, քանի որ նախաբանում հղում է կատարվում «Բնապահպանական և բնօգտագործման վճարների մասին» ՀՀ օրենքի 17-րդ հոդվածին, որի համաձայն ՀՀ կառավարությանը նման որոշում ընդունելու լիազորություն է վերապահվում:
	Ընդունվել է
	Ներկայացվող որոշման նախագծում  կատարվել են համապատասխան փոփոխություններ:

	
	
	8.  Նախագիծն անհրաժեշտ է համապատասխանեցնել սույն եզրակացության 6-րդ և 7-րդ կետերին: 
	Ընդունվել է
	Ներկայացվող որոշման նախագծում  կատարվել են համապատասխան փոփոխություններ:

	2.
	ՀՀ ֆինանսների նախարարության  27.12.2013թ. N    1/9.2/20347-13    գրություն
	Նախագծով առաջարկվում է Սևան ազգային պարկ պետական ոչ առևտրային կազ​​​մա​կերպության և ֆիզիկական անձանց միջև անտառտնկարկների մաքրման նպա​տա​կով կնք​վող պայմանագրերի հիման վրա մատուցվող ծառայությունները համարել անհա​տույց մատուց​վող գործարքներ, ինչպես նաև այդ ծառայությունների կատարման շրջա​նակ​​ներում փայտանյութի օգտագործման համար սահմանել բնօգտագործման վճարի արտո​​նություն:

Այդ կապակցությամբ հայտնում ենք, որ վերոնշյալ գործարքների իրականացման արդյունքում ավելացված արժեքի հարկի մասով պարտավորությունն առաջանում է Սևան ազգային պարկ պետական ոչ առևտրային կազ​​​մա​կերպության մոտ: Ուստի, առաջարկում ենք խմբագրել նախագծի 1-ին կետը` սահմանելով, որ Սևանա լճի ափամերձ տարածք​​​ների ջրածածկ անտառ​​տնկարկների մաքրման աշխա​տանք​​ների արդյունքում կուտակ​​​​ված անտառանյութը Սևան ազգային պարկ պետա​կան ոչ առևտրա​յին կազ​մա​կերպությունը ֆիզի​կա​կան անձանց տրա​մա​դրում է անհա​​​տույց և, ըստ այդմ, համա​պա​տասխան փոփոխություններ կատարել նաև նախագծի հիմնավորման մեջ:

Միաժամանակ չնայած նախագծի վերաբերյալ վերոնշյալ առաջարկությանը, գտնում ենք, որ Սևանա լճի ափամերձ տարածք​​​ների ջրածածկ անտառ​​տնկարկների մաքրման աշխա​տանք​​ների արդյունքում կուտակ​​​​ված անտառանյութը Սևան ազգային պարկ պետա​կան ոչ առևտրա​յին կազ​մա​կերպության կողմից ֆիզի​կա​կան անձանց անհատույց տրամադրելու վերաբերյալ դրույթ անհրաժեշտ է առաջին հերթին նախատեսել հենց կազմակերպության և ֆիզիկական անձանց միջև կնքված պայմանագրերում, քանի որ համապատասխան պայմանագիրն անհատույց լինելու հանգամանքը չի կարող փաստվել զուտ ՀՀ կառավարության որոշմամբ: Բանն այն է, որ եթե կողմերը պայմանագրով նախատեսեն դրա հատուցելիությունը, ապա անկախ ՀՀ կառավարության որոշմամբ անհատուցելիության վերաբերյալ դրույթներ նախատեսված լինելու հանգամանքից, այն կհամարվի հատուցելի: Արդյունքում, ՀՀ կառավարության որոշումը կկրի զուտ դեկլարատիվ բնույթ, որի դրույթների ռեալիզացումը հնարավոր չի լինի իրագործել:

Նկատի ունենալով վերոգրյալը` առաջարկում ենք նախագծով ներկայացված համապատասխան կարգավորումները նախատեսել կազմակերպության և ֆիզիկական անձանց միջև կնքվող/կնքված պայմանագրերում` միաժամանակ հաշվի առնելով մեր կողմից նախագծի 1-ին կետի վերաբերյալ ներկայացված առաջարկությունը: Կամ որպես խնդրի կարգավորման այլընտրանք կարող է հանդիսանալ ներկայացված նախագծով նոր կետի ամրագրումը, որով կսահմանվի անհատուցելիության վերաբերյալ համապատասխան դրույթները կազմակերպության և ֆիզիկական անձանց միջև կնվող պայմանագրերում նախատեսելու պարտադիր պայման:

Ամփոփելով վերոգրյալը` հայտնում ենք, որ պայմանագրերի անհատուցելիության վերաբերյալ դրույթները կարող են նախատեսվել միայն համապատասխան պայմանագրերով:
	Ընդունվել է
	Ներկայացվող որոշման նախագծում  և տեղեկանք հիմնավորման մեջ կատարվել են համապատասխան փոփոխություններ:

	3.
	ՀՀ ԿԱ պետական եկամուտների կոմիտե  23.12.2013թ. N    01/3-1/16154-13      գրություն
	1. Ըստ նախագծի տեղեկանք հիմնավորման` «Սևան» ազգային պարկ» պետական ոչ առևտրային կազմակերպության և ֆիզիկական անձանց միջև անտառտնկարկների մաքրման նպատակով կնքվող պայմանագրերի հիման վրա մատուցվող ծառայությունները հանդիսանում են անհատույց մատուցվող գործարքներ, որոնց շրջանակներում առաջանում են հարկային պարտավորություններ` ավելացված արժեքի հարկի, բնօգտագործման վճարների վճարման մասով, որոնց համար ֆիզիկական անձինք հարկ (վճար) վճարող չեն հանդիսանում, և դրանց համար վճարման պարտավորությունները մնում է «Սևան» ազգային պարկ» ՊՈԱԿ-ի վրա` վատթարացնելով ՊՈԱԿ-ի ֆինանսական վիճակը, քանի որ «Սևան» ազգային պարկ» ՊՈԱԿ-ի վրա հարկային մարմինների կողմից դրանց չվճարման մասով հաշվարկվում են տույժ և տուգանքներ:

Նախ, հարկ եմ համարում նշել, որ եթե խոսքը վերաբերվում է «Սևան» ազգային պարկ» ՊՈԱԿ-ում հարկային մարմնի կողմից 2012թ. իրականացված` 2009-2012թթ. ժամանակաշրջանների ստուգմամբ արձանագրված խախտումներին, ապա ԱԱՀ-ի գծով առաջադրված պարտավորությունների մեծ մասը վերաբերվել է ստուգվող ժամանակաշրջանում հանգստի գոտիներում որոշ վարձակալների վարձակալությամբ տրված հողերի վարձաչափերը ՀՀ բնապահպանության նախարարի 03.09.2007թ. N207-Ա հրամանով սահմանված վարձաչափերից ցածր սահմանելուն, երբ «Ավելացված արժեքի հարկի մասին» ՀՀ օրենքի 6-րդ հոդվածի 3-րդ կետի պահանջների խախտման պարագայում առաջացել են վճարման ենթակա շուրջ 15,3 մլն. դրամ ԱԱՀ-ի գումարներ: Ինչ վերաբերվում է Սևանա լճի ափամերձ ջրածածկ անտառտնկարկների մաքրման աշխատանքների արդյունքում կուտակված անտառանյութը անհատույց տրամադրելուն, ապա այդ գործարքների մասով «Ավելացված արժեքի հարկի մասին» ՀՀ օրենքի 6-րդ հոդվածի 3-րդ կետի պահանջների խախտման պարագայում առաջացել են շուրջ 6.9 մլն. դրամ ԱԱՀ-ի պարտավորություններ: Միաժամանակ, պարտավորություններ են առաջադրվել նաև «Ավելացված արժեքի հարկի մասին» ՀՀ օրենքի 20-րդ (հարկային հաշիվների վերաբերյալ տեղեկություններ չներկայացնելու) և 23-րդ հոդվածների (առանց մատակարարներին վճարելու հաշվանցումներ կատարելու) պահանջները խախտելու համար:

Միաժամանակ, հարկ եմ համարում նշել, որ նշված ստուգման ակտով բնօգտագործման վճարների մասով խախտումներ չեն հայտնաբերվել, լրացուցիչ պարտավորություններ չեն առաջադրվել:

Հարկ եմ համարում նշել, որ նախագծով կարգավորվող հարցերը հիմնականում չեն առնչվում հիմնավորմամբ բերված` «Սևան» ազգային պարկ» ՊՈԱԿ-ի ֆինանսական վիճակի վատթարացմանը:
	Ընդունվել է
	Ներկայացվող որոշման նախագծի  տեղեկանք հիմնավորման մեջ կատարվել են համապատասխան փոփոխություններ:

	
	
	2. Ներկայացված նախագծով առաջարկվում է «Սևան» ազգային պարկ» ՊՈԱԿ-ի և ֆիզիկական անձանց միջև անտառտնկարկների մաքրման նպատակով կնքվող պայմանագրերի հիման վրա մատուցվող ծառայությունները համարել անհատույց մատուցվող գործարքներ: «Ավելացված արժեքի հարկի մասին» ՀՀ օրենքի 7-րդ հոդվածի 2-րդ կետի համաձայն` ԱԱՀ-ով չեն հարկվում (հարկման օբյեկտ չեն համարվում) ՀՀ կառավարության որոշումների հիման վրա` հարկ վճարողների կողմից ապրանքների մատակարարման և ծառայությունների մատուցման անհատույց գործարքները:

Բերված ձևակերպմամբ ստացվում է, որ անհատույց են որակվելու ֆիզիկական անձանց կողմից մատուցվող ծառայությունները, ինչը բացարձակ կապ չունի  «Սևան» ազգային պարկ» ՊՈԱԿ-ի կողմից անտառանյութի անհատույց օտարման հետ: Միաժամանակ հարկ եմ համարում նշել, որ ՀՀ քաղաքացիների կողմից ծառայությունների մատուցման դեպքում ԱԱՀ հաշվարկելու և վճարելու պարտավորությունը կրում է ֆիզիկական անձը, այլ ոչ թե ՊՈԱԿ-ը, ինչպես բերված է հիմնավորմամբ: 
	Ընդունվել է
	Հիմք ընդունելով ՀՀ ֆինանսների նախարարության առաջարկությունները ներկայացվող որոշման նախագծում և տեղեկանք հիմնավորման մեջ կատարվել են համապատասխան փոփոխություններ:

	
	
	3. Տեղեկանք հիմնավորմամբ բերված ակնկալվող արդյունքով նախատեսվում է, որ նախագծի ընդունմամբ կբարելավվի ՊՈԱԿ-ի ֆինանսական դրությունը և ՊՈԱԿ-ը կազատվի տույժերի և տուգանքների վճարումից: Հայտնում եմ, որ «Ավելացված արժեքի հարկի մասին» ՀՀ օրենքի 7-րդ հոդվածի 2-րդ կետի հիման վրա ՀՀ կառավարության որոշմամբ ապրանքների մատակարարման և ծառայությունների մատուցման գործարքների անհատույց ճանաչելը կամ ՀՀ կառավարության որոշմամբ բնօգտագործման վճարներից ազատելը կարող է գործել միայն ՀՀ կառավարության որոշման ուժի մեջ մտնելուն հաջորդող ժամանակաշրջանների համար և չի կարող ազատել նախկինում կատարված խախտումների արդյունքում առաջադրված պարտավորություններից և կիրառված պատասխանատվությունից:    
	Ընդունվել է
	Հիմք ընդունելով ՀՀ ֆինանսների նախարարության առաջարկությունները ներկայացվող որոշման նախագծում և տեղեկանք հիմնավորման մեջ կատարվել են համապատասխան փոփոխություններ:

	4.
	ՀՀ տարածքային կառավարման նախարարություն 18.12.2013թ. N03/15/7113-13 գրություն
	Առաջարկություններ և առարկություններ չկան 
	
	

	5.
	ՀՀ Նախագահին առընթեր Սևանա լճի հիմնահարցերի հանձնաժողով  12.12.2013թ. NՍ-029  գրություն
	Առաջարկություններ և առարկություններ չկան
	
	


